
UNTUK SIARAN SEGERA 

11 JULAI 2023 

UEM Edgenta Bekerjasama dengan Zoo Negara untuk Memelihara 
Hidupan Liar dengan Menaja Sepasang Kura-kura Gergasi Berusia 100 

Tahun dan Zirafah Berusia 5 Tahun 
 

 

KUALA LUMPUR, 11 Julai - UEM Edgenta Berhad ("UEM Edgenta" atau "Syarikat"), syarikat 

Pengurusan Aset dan Penyelesaian Infrastruktur yang terkemuka di rantau ini, terus mengukuhkan 

komitmennya terhadap masa depan yang mampan melalui inisiatif Tanggungjawab Korporat ("CSR") 

di Zoo Negara ("Zoo"). Di bawah program mereka iaitu "Saving Animals, Serving Community", UEM 

Edgenta telah mengambil langkah yang penting terhadap pemeliharaan kesejahteraan haiwan 

dengan menaja sepasang Kura-kura gergasi Aldabra (“Aldabra Giant Tortoises“) yang berusia lebih 

dari 100 tahun, yang diberi nama Do dan Re, serta memperbaharui pemeliharaan seekor zirafah 

berusia 5 tahun, Mas Kira. Sokongan ini mencerminkan dedikasi Syarikat terhadap usaha 

pemuliharaan dan pemeliharaan hidupan liar. 

 

Kura-kura gergasi Aldabra, yang berasal dari Seychelles, mempunyai jangka hayat 80 hingga 200 

tahun, menjadikan mereka haiwan yang luar biasa dan Zirafah pula berasal dari negara Afrika. 

Penajaan dari UEM Edgenta ini akan melindungi kesejahteraan Kura-kura gergasi Aldabra dan 

zirafah ini untuk 12 bulan seterusnya, termasuk pemeliharaan mereka, bekalan makanan, dan 

penjagaan veterinar. Inisiatif ini adalah selari dengan usaha Persekitaran, Sosial, dan Tadbir Urus 

("ESG") Syarikat. Selain itu, sokongan terhadap kebajikan haiwan adalah semakin diiktiraf sebagai 

sumbangan utama kepada matlamat United Nations Sustainable Development Goals ("SDG"). 

 

"Kami amat gembira dapat bekerjasama dengan Zoo Negara dalam inisiatif ini. Melalui usaha kolektif 

ini, kami berusaha untuk menggalakkan pemuliharaan alam sekitar, pendidikan, dan pembangunan 

komuniti. UEM Edgenta kekal komited untuk memberi impak yang positif dan memberi inspirasi 

kepada generasi yang akan datang " kata Syahrunizam Samsudin, Pengarah Urusan/Ketua Pegawai 

Eksekutif UEM Edgenta, semasa membincangkan program “Saving Animals, Serving Community”.  

 

“Di UEM Edgenta, kami percaya bahawa mengutamakan tuas, sasaran dan komitmen ESG dalam 

usaha kami ke arah kemampanan bukan sahaja penting untuk memelihara hidupan liar, tetapi juga 

untuk mengekalkan keharmonian ekosistem kami dan menjamin masa depan yang sejahtera untuk 

generasi akan datang. Kami sentiasa mencari inisiatif-inisiatif baharu bagi menjaga haiwan 

kesayangan kami sebagai sebahagian daripada komitmen terhadap pemuliharaan alam sekitar. Saya 

juga ingin memberikan penghargaan kepada usaha luar biasa pasukan di Zoo Negara dalam 

memastikan kebajikan dan kesejahteraan haiwan-haiwan di sana. Kami berharap agar lebih banyak 

organisasi dan individu akan bersama-sama menyokong usaha Zoo Negara dalam menyediakan 

penjagaan yang terbaik untuk haiwan-haiwan ini,” katanya. 

UEM Edgenta menerima sijil pemeliharaan haiwan daripada Rosly@Rahmat Ahmat Lana, Timbalan 

Presiden Persatuan Zoologi Malaysia, yang mengukuhkan komitmen UEM Edgenta terhadap 

pemuliharaan dan perlindungan hidupan liar. 

 

Bagi meningkatkan persekitaran zoo dan menyediakan persekitaran yang menyenangkan untuk para 

pengunjung, UEM Edgenta mengumpulkan pasukan sukarelawan yang terdiri daripada 60 peserta 

daripada pelajar UiTM Shah Alam dan kakitangan UEM Edgenta. Individu yang berdedikasi ini telah 

melakukan kerja-kerja berkebun dan landskap, mengubah landskap Zoo Negara menjadi ruang yang 

selesa dan menarik. Selain itu, UEM Edgenta turut menaja lawatan ke Zoo Negara untuk 20 orang 

murid sekolah rendah dari SK Jenderam, Dengkil. Peluang pendidikan ini bertujuan untuk 

mendedahkan minda anak-anak muda ini kepada dunia haiwan dan melibatkan mereka dalam aktiviti 

pembelajaran di luar bilik darjah. Kanak-kanak ini turut menikmati lawatan komprehensif ke zoo, yang 

berakhir dengan pertunjunkan yang menampilkan singa laut dan burung macaw. 

 

Usaha luar biasa UEM Edgenta dalam menyokong pelestarian alam sekitar dan kesejahteraan 

haiwan adalah bukti dedikasi mereka yang tidak berbelah bahagi untuk mencipta masa depan yang 

harmoni dan mampan bagi manusia dan haiwan. Syarikat menggalakkan orang ramai untuk 

mengikuti jejak mereka dalam memupuk kesedaran bersama terhadap pemeliharaan ekosistem 

planet kita dan juga penduduknya. 

 

-Tamat- 

 

Mengenai UEM Edgenta Berhad 

UEM Edgenta (www.uemedgenta.com) adalah syarikat Pengurusan Aset dan Penyelesaian Infrastruktur terkemuka di rantau ini dan anak 

syarikat UEM Group. Disenaraikan di Pasaran Utama Bursa Malaysia Securities Berhad (KLSE: EDGENTA), kepakaran kami meliputi 

bahagian Healthcare Support dan Property & Facility Solutions, serta Infrastructure Services yang merangkumi penyelesaian untuk lebuh 

raya dan rel, termasuk pengurusan projek dan perkhidmatan kejuruteraan menerusi OPUS Consultants. 

 

Berpandukan visi 'Edgenta of the Future 2025', rangkaian menyeluruh perkhidmatan perniagaan UEM Edgenta didorong oleh kemajuan 

teknologi sepanjang kitaran hayat aset perniagaan termasuk perundingan, perolehan & perancangan pembinaan, operasi & 

penyelenggaraan, serta pengoptimuman, pemulihan dan naik taraf. Penyelesaian digital merentasi pelbagai industri meletakkan UEM 

Edgenta sebagai peneraju untuk menjadi Syarikat Penyelesaian Berdaya Teknologi dengan tumpuan pada penjagaan kesihatan menjelang 

2025. 

 

UEM Edgenta mempunyai kehadiran operasi di Malaysia, Singapura, Indonesia, Taiwan, India, Emiriah Arab Bersatu dan Kerajaan Arab 

Saudi. 

